
SESIÓN ORDINARIA DA XUNTA DE GOBERNO LOCAL DO DIA 15 DE

DECEMBRO DE 2014

No despacho de Alcaldía do Concello de Cambre, ás dez horas do día quince de decembro 
de dous mil  catorce,  baixo a presidencia do señor  alcalde don Manuel  Rivas Caridad, 
reúnese a Xunta de Goberno Local, co fin de realizar a sesión ordinaria convocada para o 
efecto.

Asisten os concelleiros que a continuación se relacionan, segundo nomeamento efectuado 
mediante Resolución da Alcaldía número 997 de data 17 de xuño de 2011: dona Maria 
Jesús González Roel, don Felipe Andreu Barallobre, dona Rocio Vila Díaz, don Fernando 
Caride Suárez e don Manuel Marante Gómez.

Non asisten e presentan escusa dona Marta Maria Vázquez Golpe e don Santiago Manuel 
Ríos Rama.

Intervén como secretaria da Corporación dona Maria Luisa de la Red Ampudia.

Aberto o acto  pola presidencia,  examinaronse os asuntos incluídos na orde do día  da 
convocatoria.

1º.-Aprobación, se procede, do borrador da acta da sesión ordinaria de data 9 de 
decembro de 2014

Non se tratou este punto da orde do día

2º.- Correspondencia

- Decreto 151/2014, do 20 de novembro, de sanidade mortuoria de Galicia da Consellería 
de Sanidade. (Diario Oficial de Galicia número 237, do día 11 de decembro de 2014).

3º.-  Informe  respecto  das  resolucións  ditadas  pola  alcaldía  e  polos  concelleiros 
delegados da área, e informes respecto doutros asuntos de área

Os presentes  danse  por  enterados  das  resolucións  ditadas  dende  a  última  Xunta  de 
Goberno Local.

Informes do concelleiro delegado da área de Réxime Interior, Patrimonio e Contratación

Don Felipe Andreu Barallobre informa que na mesa de negociación que tivo lugar o día 9 
de decembro se acordou reunirse de novo o día 12 de xaneiro para durante esa semana 

que comprende do día 12 ao 16 ter tempo para consensuar e presentar a RPT ao pleno do 
mes de xaneiro.

A seguir informa que para o pleno do día 23 de decembro se presentará a modificación da 
ordenanza  fiscal  número  6  reguladora  da  taxa  por  expedición  de  documentos 
administrativos co obxecto de suprimir as taxas por emisión de certificados de padrón e a 
compulsa de documentos para o Concello de Cambre.

Informes da concelleira delegada da área de Urbanismo e Medio Ambiente

Dona Rocio Vila Díaz informa que se remitiu ao equipo redactor do plan xeral un informe 
realizado polos técnicos relativo á documentación a remitir  aos organismos que emiten 
informe previo  á  aprobación  inicial,  dado  que  hai  unha  serie  de  deficiencias  e  deben 
rectificalas. Continúa a dicir que si se enviou o plan para que o informen aos seguintes 
organismos:  a)  Consellería  de  Medio  Rural  e  do  Mar,  para  que  informen  a  parte 
correspondente a montes; b) Consellería de Medio Ambiente, Territorio e Infraestruturas, 
para o cumprimento das determinacións do Plan de ordenación do litoral; c) Subdelegación 
do Goberno na Coruña, Área de Industria e Enerxía, para que emita o informe en materia 
de redes de transporte de enerxía eléctrica e da rede básica de transporte de gas natural.

Informes do concelleiro delegado da área de Obras e Servizos

Don Manuel Marante Gómez informa que hai algunha reclamación en canto á iluminación 
da ponte romana do Burgo, dado que agora é máis utilizada pola xente ao eliminarse a 
outra beirarrúa.

A continuación informa que mañá se realizará a proba teórica para a brigada de obras e 
servizos, di que se a práctica se fai a finais desta semana, poden comezar a traballar a 
primeiros de ano.

Tamén informa que o venres pasado, día 12, se asinou a acta de non inicio para as obras 
que se pediu para o AGADER.

A seguir, informa que coa instalación da iluminación do Nadal houbo algúns problemas. 
Engade  que  o  sábado  foi  a  vela  coa  empresa  e  se  tratou de  corrixir  as  deficiencias, 
seguramente hoxe quedaran resoltas.

Para rematar a súa intervención, don Manuel Marante Gómez informa que están á espera 
do permiso de Fomento para iniciar  as obras para restablecer a auga no lavadoiro de 
Altamira. Engade que é moi caro, vai a máis de 20.000 euros, son 320 metros de tubo, e se 
aproveitará para poñer tamén a luz. Dado o custo que ten, se intentará facelo coa brigada 
de obras.

Informes  da  concelleira  delegada  da  área  de  Igualdade,  Benestar  Social,  Sanidade  e 
Educación

Dona Maria Jesús González Roel di que o venres se entregan os premios do “cartel de 
Reis Magos”, deseñado polo alumnado de todos os colexigos de Cambre. Engade que se 

aproveita tamén a ocasión para facer un concerto infantil do Nadal, que tivo moito éxito o 
ano pasado. Di que será o venres, ás 19 horas na Casa da Cultura.

Informes do concelleiro delegado da área de Deportes, Xuventude e Voluntariado

Don  Fernando  Caride  Suárez  informa  que  a  semana  pasada  tivo  lugar  a  viaxe 
correspondente ao programa “Vente de marcha”, organizado pola OMIX, a Madeira, con 
grande éxito de público.

A continuación informa que están a avaliar dende o departamento de Xuventude darlle un 
cambio a toda a programación. Esperará durante esta semana para dar conta na vindeira 
sesión.

Para rematar a súa intervención, don Fernando Caride Suárez informa que esta semana, 
se non chove, contan con que se rematen as obras de reparación da pista polideportiva 
descuberta situada preto do Eroski.

E non habendo máis asuntos que tratar,  remata a sesión sendo as dez horas e trinta 
minutos, do que eu, secretaria, certifico.

O presidente A secretaria

Manuel Rivas Caridad Maria Luisa de la Red Ampudia

